
ശ്ശിക്ഷിച്ചു സൽക്കർമ്മരക്ഷതാനെങ്കിലോ

ഇക്ഷണമീദുഷ്ടദൈത്യസംഹാരത്തി-

നഗ്രജനാജ്ഞ നൽകീടേണമിങ്ങു മേ,                          240

നിത്യവും തൻപ്രഭുക്ലേശം-ഹരിക്കതാൻ

ഭൃത്യർക്കെഴും മുഖ്യധർമ്മനെന്നാകിലോ

അത്യഗ്രനാമീലവണനെക്കൊല്ലുവാ

നത്ര മാം കല്പിച്ചയക്കേണമഗ്രജൻ.

സൂര്യവംശാചാര്യനാം വിധിപുത്രനാ-

ണാര്യമാമസ്ത്രത്തിൽ മേ ഗുരുവെങ്കിലോ

ക്രൌര്യാസ്പദമായ ദൈത്യനെക്കൊല്വതി-

നാര്യൻ നിയോഗിച്ചയക്കേണമിന്നു മാം.

ദൈത്യാരിതുല്യനാം സാക്ഷാൻ യുവനാശ്വ-

പുത്രന്നണഞ്ഞ ദൈവായത്തമൃത്യുവിൽ

ദൈത്യനാലുണ്ടായ വംശദുഷ്പേരതു

തീർത്തീടുവാൻ മാമയക്കേണമഗ്രജൻ

ഇത്ഥം പറഞ്ഞമിത്രാന്തകൻ ശത്രുഘ്ന-

നുൽകടാപൂർവ്വഭാവേന നിൽക്കുംവിധൌ

അത്യുജ്വലമാം തദീയതേജസ്സിനാൽ

സ്തബ്ധമായ്ത്തീർന്നു പെട്ടെന്നസ്സഭാതലം.

വീരാഗ്ര്യനാമവനെപ്പാർത്തു പാർത്ഥിവ-

നേറെത്തെളിഞ്ഞരികേ വിളിച്ചാദരാൻ

നാരായണാഖ്യാമാമസ്ത്രം കൊടുത്തഥ

ഗൌരവം കൂടുമാറേവമോതീടിനാൻ.                      260

